
g ARU-BARU ini, Menteri
Sumber Asli dan Alam Se-
kitar, Datuk Seri Azmi Khalid
mendedahkan 71 batang

sungai di negara ini sudah ‘mati’ dan
perlu dipulihara.

Selain itu, beratus-ratus sungai
yang lain sudah tercemar dan me-
merlukan pemerhatian serta pemu-
liharaan.

Bidai tak terkejut dengan perkara
ini kerana sikap rakyat Malaysia
sendiri sering menjadikan alam se-
kitar sebagai satu perkara remeh
dan sering dihiraukan.

Sungai lebih mudah dijadikan
tong sampah sebab, selepas sam-
pah dibuang, ia tidak lagi kelihatan
di situ kerana dibawa arus.

Dan pembuang sampah tidak per-
lu risau mengenai sampah yang
berlonggok berdekatan kawasan
mereka. Ye lah, sampah pasti akan
berlonggok di perangkap sampah
dan mengikut mereka ini kerja ke-
rajaan.

Perkara ini sebenarnya datang da-
ri mentaliti mereka sejak dari kecil
dan keadaan di rumah mereka.

Ini berikutan kebanyakan mereka
menganggap membuang sampah
merata-rata lebih-lebih lagi mem-
buang sampah di sungai sebagai
adalah salah satu jalan penyelesa-
ian mudah. ;

Hiraukan tong-tong sampah yang
disediakan kerajaan kerana mereka
mempunyai alasan lain... tong sam-
pah dah penuh.

Sikap biadap dan mempunyai
mentaliti dunia kelas ketiga inilah
yang menyukarkan kerajaan untuk
memulihara alam sekitar.

Bagi lah peruntukan berjuta-juta
ringgit, akhirnya Bidai pasti kera-
jaan berputih mata. Bukan apa,
buatlah pelbagai program bagi
memperkenalkan isu pemuliharaan
alam sekitar, tapi kalau dah pera-
ngai tak senonoh sejak dari kecil,
apa yang dilakukan pasti tidak akan
berjaya.

Bidai dengan mata kepala Bidai
sendiri melihat seorang pemandu
teksi membuang pembalut gula-gula
keluar kereta tanpa rasa bersalah.
Malah pemandu yang menghisap ro-
kok juga sering mengamalkan pem-
buangan putung keluar tingkap.

Ini termasuk kaki pancing atau
mereka yang menggunakan bot di
laut lepas dengan selamba tanpa
bersalah membuang sampah ke da-
lam laut.

Peruntukan RM580 juta melalui
Rancangan Malaysia ke Sembilan
(RMK-9) amat bidai alu-alukan na-
mun jika perangai kotor di kalangan
orang ramai tidak dikekang, pasti-
nya ia seperti mencurah air ke daun
keladi.

Apa yang Bidai ingin utarakan ialah
selain gesaan yang dibuat pak men-
teri, hasrat untuk mengenakan tin-
dakan undang-undang lebih keras
terhadap pesalah alam sekitar perlu
diteruskan.

Bagi Bidai, tak salah untuk sama-
kan pesalah alam sekitar dengan
penjenayah seperti perompak dan
perogol atau pembunuh kerana pada
dasarnya jika diselidiki mereka ada-
lah serupa.

Ye la, bayangkan jika seseorang itu
membuang sampah ke dalam sungai
walaupun tidak banyak, ia menyum-

Imej yang diambil dari
satelit ini menunjukkan
wajah sungai-sungai
kita yang cantik...

Penyumbang utama
kepada imej yang unik
ini ialah seperti berikut...

A= INDIVIDU
B= KILANG HARAM
C= KILANG HALAL

bang kepada pencemaran dan pen-
cemaran mampu membunuh.

Buat sekali seronok, jadi mereka
akan lakukan terus menerus tanpa
rasa bersalah sehingga sungai ber-
keladak dengan sampah, spesies
yang menjadikan sungai sebagai ha-
bitat tidak boleh hidup, bukankah itu
pembunuh namanya.

Mencemar sungai itu sendiri boleh
disamakan dengan merogol kerana
pelaku memasuki kawasan yang di-
larang dengan membuat sesuatu
yang tidak diingini, sama lah dengan
pembuang sampah di sungai.

Jadi, kerajaan perlu memikirkan

dengan teliti untuk meningkatkan as-
pek penguatkuasaan dan kenakan
tindakan berat seperti penjenayah.
Bidai dapat rasakan, dengan cara
ini sahaja, alam sekitar dapat di-
pulihara dan di jaga dengan baik.

Fikirkanlah...

